
Sitastuti by Agni

అగ్నిదేవకృతా సీతాస్తుతిః

అగ్నిరువాచ ।
తవ నఖరుచిద్యోత్తైః  పారేపరార్ద్ధరవిప్రభా 
భవతి సతతం మన్దీభూతా  ప్రమోదవనేశ్వరి  ।
అథ యది భవత్కారుణ్యాబ్ధేరుతఞ్చతివీచికా
శిథిలప్రాయప్రాణోఽప్యశోభత   సూర్యవత్ ॥ ౧॥
జనని మయకా ప్రాప్తం  తేజస్త్వదీయనఖత్విష-
స్త్రిభువనమహారాజ్యమప్యణుమాసతే  ।
యదిదమఖిలలోకే పూర్ణం  మహః ప్రవిలోక్యతే
తదపి తవ చేద్ దృష్టం  రూపం భవత్యణుమాత్రకమ్  ॥౨॥
దినమణిః స్వో ముక్తామాణిక్యహీరమాణిప్రభా
హిమకరకలాకాన్తిస్తోమః సువర్ణమరీచయః  ।
యదిహభువనే దివ్యం భౌమం తథా కరజం మహః
సకలమపి తన్మన్యే తావన్మదఙ్గకలోద్భవమ్  ॥ ౩॥
మయి పునరదస్తేజోమాత్రం  త్వదీయతనుప్రభా
వితరణభవ మాతః కా తే రుచామియతీస్తుతిః ।
పరమపురుషప్రాణప్రేయస్తమే   భవతీపరం
కలయసి కలాకలాపం యత్సత్త్వం తదూర్జితమాత్మనా  ॥ ౪॥
ఇయతివిభవే తాసా భాసామహో సుమహాపదే జయతి
భవతీ సీతేమూర్ద్ధాభిషిక్త   పదాగమైః  ।
తదపి చ న తే దృష్టఃక్వాపిధ్రువమ్మనసిస్మయో 
న భవతి యతఃకాచిత్కోటిర్భవత్ప్రతియోగినీ ॥ ౫॥
ప్రముదవిపినక్రోడక్రీడాపరా    పరపూరుష-
ప్రణయపదవీసీమా  సామానుగ్రహభాజనమ్  ।
కలయకలయప్రేమ్ణా  శ్రీమత్యదామ్బుజయోః  పరం

విధిహరిహరశ్రీశేషేన్ద్రాద్యుపాసితమాత్రయోః    ॥౬॥
పరమపురుషార్థస్తే   లీలారసాత్మకవిగ్రహే -

ప్రముదవిపినాన్తశ్రీః   సంయోగవిప్రయుజాత్మికా  ।
విధిహరిహరాద్యన్తర్నిష్ఠైః  సురైః  సముపాసితా
ప్రకృతిమధురాకారా  ధారామృతద్రవరూపిణీ  ॥ ౭॥
రసికణినాయుక్తా రామేన్దునాప్రముదాటవీ 
ప్రకటవిలసద్రూపా   గోపాలికాపటువోశినీ ।
ఉదయసికలాకోటిజ్యోత్స్నమయీమధురాకృతి-
ర్నిజరసమహామగ్నానన్దోదధేః  స్వసఖీగణైః  ॥౮॥
తవ హి రమణః ప్రోక్తః   శ్రీరామచన్ద్ర   ఇతి శ్రుతౌ
తదుదయపదంశ్రీర్మాయాఖ్యా  శ్రుతాభవతీపునః  ।
త్వపి సతిభవేత్సద్బుద్ధిశ్చేజ్జనో   న విముచ్యతే-
నియతమథ తజ్జాయేతజ్ఞానంయదీశ్వరగోచరా   ॥౯॥
నమో మహాచిదానన్దినీశక్తిసమేతాయ   విశ్వోదయస్థితి -
సంహరణామితలీలాశాలినే మహాభాగైకరసికాయ
ప్రమోదవనవిలాసినే  ప్రమోదవననికేతనచమత్కారక -
స్వానన్దభయనిత్యనిరవధివిలాసప్రేమాస్పదస్వరూపాయ   రామాయ ॥ ౧౦॥
తుభ్యం చ నమస్తదేకవిహారిణ్యై  బ్రహ్మానన్దైకప్రతిష్ఠాయై   
సంయోగసుధాతరఙ్గిణ్యై   వియోగహుతాశకవలీకృతాశేషవ్యతిరిక్తభావాయై
జ్వాలామాలిన్యై  ప్రజ్వలన్మహాభావానలజ్వాలానురాగరసికాయై  గోపేశ్వర్యై
జనకనరేన్ద్రతనయాయై  తత్ర శ్రీనన్దనదుహిత్రే 
శ్రీరాజినీగర్భైకమహాంశు   మాలిమాణీక్యమాలాయై
శ్రీసుఖితగవేన్ద్రనన్దనప్రేమైకభాజనాయై    
శ్రీమాఙ్గల్యకాలాలనలలితవిగ్రహాయై  
నిరవగ్రహానుగ్రహపాత్రీకృతనిజజనపరివేష్టితాయై   
పరమపురుషోరూపప్రకటితాశేషపుమర్థధోరిణ్యై  
సుధారసద్రవశీతాయై  సీతాయై ॥ ౧౧॥
ఇత్థముక్త్వా  స్తుతిం తస్యాస్త్రివేదీరూఢసత్పదామ్  ।
దణ్డవన్న్యపతశ్చాగ్నిరాధిదైవికరూపధృక్   ॥ ౧౨॥

ఇతి శ్రీమదాదిరామాయణే  బ్రహ్మభుశుణ్డసంవాదే   పశ్చిమఖణ్డే
సీతాజన్మోత్సవే దేవస్తుతావేకవింశోఽధ్యాయః ॥౨౧॥
భుశుణ్డిరామాయణమ్  । పశ్చిమఖణ్డ । అధ్యాయ ౨౧/౧-౧౨॥
bhushuNDirAmAyaNam . pashchimakhaNDa . adhyAya 21/1-12..

